
				এই পাতাটির মুদ্রণ সংশোধন করা প্রয়োজন। 
૨૦8 ब्रांजमलिt ॥ { দ্বিতীw
সতর্ক করিয়া বলিয়া যাইত,—“যদি কেহ আসিয়া জিজ্ঞাসা করে ‘কট কট জাঙ্গে তকে তুমি বলিও-রাঙ্গিয়া ভূতুয়া জাঙ্গে।” রাঙ্গিয়া প্রত্যহ বাহির হইবার সময় ভূতুয়াকে এরূপ বলিয়া যাইত। এক দিবস রাত্রি দুই প্রহরের সময় রাঙ্গিয়ার অনুপস্থিতিকালে অকস্মাৎ এক ভীষণ দর্শন রাক্ষসী ভূতুয়ার টং গৃহের সম্মুখে আসিয়া বিকটস্বরে জিজ্ঞাসা করিল—“কট কট জাঙ্গে ?” ভূতুয়া পূর্ব উপদেশ মতে উত্তর করিল—“রাঙ্গিয়া ভূতুয়া জাঙ্গে।” ইহা শুনা মাত্রই স্বাক্ষসী ভয়ে পলায়ন করিল। কিয়ৎকাল পরে আবার সে চুপি চুপি আসিয়া, পূর্বের স্থায় জিজ্ঞাসা করিল— “কট কট জাঙ্গে ?” এবারও উত্তর হইল—“রাঙ্গিয়া ভূতুয়া জাঙ্গে।” রাক্ষসী ভয়বিহৰল চিত্তে বিকট চীৎকার করিয়া অরণ্য মধ্যে অদৃশ্য হইল ।
এবার ভূতুয়া মনে ভাবিল, রাঙ্গিয়া আমার ছোট ভাই। তাহার নাম অগ্রে বলায় রাক্ষসী ভয়ে পলায়ন করিতেছে, আমার নাম আগে বলিলে আরও ভয় পাইবে । যদি রাক্ষসী পুনর্বার আসে, তবে আমার নামই অগ্রে বলিব। রাক্ষসীর চরিত্র সম্বন্ধে ভূতুয়ার কিছুই জানা ছিল না ; এবং রাঙ্গিয়া যে দেবতার ঔরসজাত, সে কথাও তাহার অজ্ঞাত ছিল। এই কারণেই সে নিজের নাম অগ্রে বলিবার কল্পনা করিতে ছিল। সে এই সকল কথা ভাবিতেছে, এমন সময় আবার রাক্ষসী আসিয়া জিজ্ঞাসা করিল—“কট কট জাঙ্গে ?” অমনি ভূতুয়া উত্তর করিল—“ভূতুয় রাজিয়া জাঙ্গে ।” ইহা শুনা মাত্র রাক্ষসী গর্জন করিয়া উঠিল, এবং ক্রোধভরে ভূতুয়াকে টংঘর হইতে বাহির করিয়া তাহার জিহবা কাটিয়া ফেলিল। ভূতুয়া ভয়ে সংজ্ঞাশ্বস্ত হইয়াছিল, তাহাকে একটা ঝোপের মধ্যে উড়াইয়া ফেলিয়া রাক্ষসী পাতাল পুরীতে চলিয়t
গেল । W.
এদিকে রাঙ্গিয়া বহু অনুসন্ধানের পর একটা হ্রদের মধ্যে শ্বেতহস্তীর দেখ{ পাইল। হস্তীট হ্রদের স্নিগ্ধবারি শুণ্ডদ্বারা সর্বাঙ্গে সিঞ্চন এবং কোমল মৃণাল তুলিয়া হৃষ্টচিত্তে ভক্ষণ করিতেছিল। সে রাঙ্গিয়াকে দেখা মাত্রই বুঝিল, তাহার প্রবলরিপু উপস্থিত। তখন হস্তী শুড় গুটিাইয়া, পুচ্ছ উন্নত করিয়া এবং দাত পাতিয়া চীৎকার সহকারে রঙ্গিয়াকে আক্রমণ করিল। রাঙ্গিয়া পূর্ব হইতেই প্রস্তুত ছিল, সে হস্তীর সম্মুখীন হইয়া অস্ত্রাঘাত করিতে লাগিল। অবিশ্রান্ত ভাৰে সাত দিবস ঘোরতর যুদ্ধের পর শ্বেতহস্তী নিহত হইল। রাজিয়া তাহার দস্তদ্বয় উৎপাটন করিয়া, তৎসহ টংগৃহে ফিরিয়া আসিল।
রাদিয়া কিয়দুর হইতে টংগৃহের ভয়াবন্ধ দেখিয়া বুতুি নিশ্চয়ই কোনরূপ অনর্থ ঘটিয়াছে। সে টংগুহের নিকট আসিয়া দেখিল ভূতুয়া নাই। সেই বনে রাক্ষসীর গতিবিধির কথা তাহার পূর্ব হইতেই জানা ছিল। ভূতুয় রাক্ষসীর হস্তে প্রাণ হারাইয়াছে কিম্ব রাক্ষসী তাহাকে ধরিয়া নিয়াছে, ইহা বুঝিতে রাজিয়ার বিলম্ব ঘটিল না। সে অনেক চিন্তার পর এক স্থানে একটা গৰ্ত্ত খনন করিয়া গজ-দস্তম্বর প্রোথিত করিল। . * V + . . . . .

